
 Hozirgi kunning dolzarb muommolaridan biri moyli 

ekinlarni yetishtirib ulardan yuqori hosil olish va aholini 

oziq ovqatga boʻlgan talabini qondirish uchun moyli  

ekinlarga  zararkunanda va kasalliklari  keltiradigan 

zararni kamaytirishdir. Lekin hozirgi vaqtgacha 

dunyoning koʻpgina mamlakatlarida jumladan 

Oʻzbekistonda ham moyli ekinlarga zarar keltirib 

yashovchi koʻplab turdagi zararkunandalarni uchratish 

Hozirgi kunning dolzarb muommolaridan biri moyli ekinlarni yetishtirib ulardan 

yuqori hosil olish va aholini oziq ovqatga boʻlgan talabini qondirish uchun moyli  ekinlarga  

zararkunanda va kasalliklari  keltiradigan zararni kamaytirishdir. Lekin hozirgi vaqtgacha 

dunyoning koʻpgina mamlakatlarida jumladan Oʻzbekistonda ham moyli ekinlarga zarar 

keltirib yashovchi koʻplab turdagi zararkunandalarni uchratish mumkin. Shuning uchun ham 

moyli ekinlar hosildorligini oshirishda ularni zararkunanda va kasalliklardan ximoya qilish 

chora tadbirlariga alohida etibor qaratilishi zarur. 

Kungaboqar parvonasining kapalaklari qishlovdan chiqishi uchun kerak boʼladigan bir 

kecha-kunduzlik oʼrtacha havo harorati va muddatini aniqlash uchun 2022 yilning yanvar 

oyida Toshkent viloyati Qibray tumanida joylashgan DDEITI ilmiy tajriba stantsiyasi dalasidan 

60 dona Kungaboqar parvonasi gʼumbaklari yigʼib olinib va 50x50 sm kattalikdagi maydonga 

3 takroriylikda (har birida 20 donadan) gʼumbaklari tuproqning 5 sm chuqurlikdagi katlamiga 

koʼmib qoʼyildi. 2022 yil mart oyining boshlarida Kungaboqar parvonasi gʼumbaklari 

koʼmilgan maydonchalar ustiga kattaligi 50x50x20 sm boʼlgan yupqa mato bilan qoplangan 

entomologik katakchalar oʼrnatildi. 

Olib borilgan kuzatuvlarimiz shuni koʼrsatdiki, kungaboqar parvonasi birinchi avlod 

kapalaklari bir kecha-kunduzlik oʼrtacha havo harorati 140C dan yuqori boʼlganida qishlovdan 

uchib chiqa boshlaydi. 

Demak, bir kecha-kunduzlik oʼrtacha havo harorati 140C dan yuqori boʼlganida 

Kungaboqar parvonasining birinchi avlod kapalaklari Toshkent viloyati sharoitida aprel 

oyining ikkinchi oʼn kunligida (3.10-jadvalga qarang),  

Kungaboqar parvonasi kapalaklarining uchishi bir oy davom etadi, qoʼshimcha 

oziqlanadi va tuxum qoʼyishga kirishadi. 

Аdabiyotlardan maʼlumki, Kungaboqar parvonasining yetuk urgʼochi zot kapalagi 380 

tadan 1700 tagacha tuxum qoʼyadi (oʼrtacha 1019 ta) [84; 133-135-b.]. 

Bizlarning kuzatuvlarimizga qaraganda, parvona tuxumlarini oʼsimliklarning: bargiga 

(67,3%), soʼngra hosil nishonalariga (16,7%), oʼsuv nuqtasiga (11,7%) va poyalariga (4,3%) 

bittadan qoʼyadi (1-jadvalga qarang). 

1-jadval 

Kungaboqar parvonasi qoʼygan tuxumlari Kungaboqar oʼsimligi qismlari 

boʼyicha taqsimlanishi (Toshkent viloyati, DDEITI ilmiy tajriba stantsiyasi, 2022 y.) 

Oʼsimlik qismlari 
Qoʼyilgan tuxumlar 

dona % 

Barg 202 67,3 

Hosil organlari 50 16,7 

Oʼsuv nuqtasi 35 11,7 

Poyalari 13 4,3 

Jami: 300 100 

 

Kungaboqar parvonasi tuxumlaridan 6-7 kundan soʼng qurtlar chiqa boshlaydi. 

Qurtlari boshqa tunlamlarnikidan farq qilib, juda sertuk, aksariyati yashil rangda boʼladi. 

Katta yoshdagi qurtlarining boʼyi 5 sm gacha, toʼq yashil yoki yashil tusda; odatda yelkasi 

boʼylab uchta kul rangli yoʼl oʼtgan, biqinida esa uzunasiga oqish chizigʼi bor. Qurt tanasi 

mayda sugallarga joylashgan dagʼal tukchalar bilan qoplangan. Dala sharoitida birinchi 

yoshdagi qurtlar 3,5 kun, ikkinchi yoshdagisi 3,6 kun, uchinchi yoshdagisi 2,8 kun, toʼrtinchi 

yoshdagisi 2,7 kun, beshinchi yoshdagisi 2,7 kun va oltinchi yoshdagisi 2,5 kun davomida 

rivojlanishi kuzatildi. 

Kungaboqar parvonasining birinchi avlod qurtlari ertagi ekilgan Kungaboqarda aprel 

oyining uchinchi oʼn kunligida paydo boʼlgan boʼlsa, dala atrofidagi begona oʼtlarda esa aprel 

oyining ikkinchi oʼn kunligida paydo boʼlishi kuzatilgan. Birinchi-ikkinchi yoshdagi 

Kungaboqar parvonasi qurtlari Kungaboqarning barglari bilan oziqlanadi. Oʼrta yosh esa 

savatchalarini zararlay boshlaydi va nihoyat katta yosh (5-6) qurtlar faqat hosilni zararlaydi. 

Voyaga yetgan qurtlar yerga tushib tuproqning 5-8 sm chuqurligida gʼumbakka aylanadi. 

Gʼumbagi och qoʼngʼir tusda, qorinchasining oxirida ikkita parallel joylashgan tikanchalar 

mavjud. Birinchi avlodining gʼumbaklari Kungaboqarning gʼunchalash-gullash davrida 

kuzatiladi. Gʼumbakdan 14-18 kundan soʼng ikkinchi avlod kapalaklari uchib chiqa boshlaydi. 

Kungaboqar parvonasining ikkinchi avlod kapalaklari Qashqadaryo viloyati sharoitida may 

oyining ikkinchi-uchinchi oʼn kunligida, Samarqand va Jizzax viloyatlari sharoitlarida may 

oyining uchinchi - iyun oyining birinchi oʼn kunligida uchib chiqa boshlaydi. 

Kungaboqar parvonasining ikkinchi avlod kapalaklari tuxumlarini asosan Kungaboqar 

savatchasining yon bargchalariga qoʼyadi. Tuxumlardan qurtlar chiqishi Kungaboqar 

markaziy poyasining gullash davriga toʼgʼri keladi. 

Ikkinchi avlodning dastlabki qurtlari ham barglar bilan oziqlansa, katta yoshdagi 

qurtlar Kungaboqarning hosil nishonalarini shikastlaydi. Qurtlar asosan Kungaboqarning 

hosili uchun katta ahamiyatli boʼlgan markaziy va birinchi tartibli shoxlardagi savatchalarni 

zararlaydi. 

Kungaboqar parvonasining ikkinchi avlodi kungaboqarga koʼproq zarar yetkazadi. 

Kungaboqar parvonasi respublikamiz sharoitida yiliga 3 marta avlod berib rivojlanadi. 

Shunday qilib Kungaboqar parvonasining birinchi avlodi asosan begona oʼtlarda 

rivojlanadi, oz qismigina ertagi ekilgan Kungaboqarda uchraydi, ikkinchi avlodining qurtlari 

esa asosan ekinzorlarda uchrasada, atrofdagi begona oʼtlarda ham uchraydi. 

Demak, dalalar va ularning atrofidagi begona oʼtlar Kungaboqar parvonasining doimiy 

toʼplanish joyi va uchogʼi boʼlib qoladi. 

2- jadval 

Kungaboqar parvonasi va Kungaboqar ekinining rivojlanish fenologiyasi 
(Toshkent viloyati, Qibray tumani, 2022 y.) 

Shartli belgilar: 

 - etuk zot (kapalak) ◦ - tuxum qoʼyishi  - qurtlik davri  - gʼumbaklik davri   

ek. – ekish; un.ch. – unib chiqish; h.b.ch. – haqiqiy barg chiqarish, shox. – shoxlash; sav. – savatcha hosil qilish; gul. 

– gullash; pish. – pishish. 

 

Kungaboqar parvonasi qurtlarining zararliligini aniqlash maqsadida bitta kungaboqar 

oʼsimligini 1 va 2 dona qurt bilan sunʼiy zararlab, nazorat (zararlanmagan) varianti bilan 

solishtirib amalga oshirildi. Oʼtkazilgan tadqiqotlarimizdan koʼrinib turibdiki, 1 dona 

Kungaboqar oʼsimligida tunlamning 1 dona qurti uchraganida nazoratga nisbatan donlar soni 

86,9 ±2,9 ga kamaytirgan va hosil 61,9±0,85% ga zararlangan (3-jadvalga qarang).  

3-jadval 

Kungaboqar parvonasi qurtining zararliligi (DDEITI ilmiy tajriba stantsiyasi, 2022 

y.) 

№ 

Variantlar (bitta 

oʼsimlikdagi 

qurtlar soni, 

dona) 

Bitta oʼsimlikdan olingan 

Hosilning 

kamayishi, gr 

Zararlilik 

darajasi, % 
oʼrtacha 

hosil, gr 

donlar soni, 

dona 

1 Bitta 1,8±0,06 53,5±1,7 2,9±0,1 61,9±0,85 

2 Ikkita 0,1±0,1 3,0±3,0 4,5±0,25 97,8±2,2 

3 
Nazorat 

(qurtsiz) 
4,6±0,15 140,4±4,6 - - 

 

Bir dona Kungaboqar oʼsimligida Kungaboqar parvonasining 2 dona qurti uchraganida 

esa donlar soni 137,4±1,6 ga kamayib, hosilning 97,8±2,2% qismi nobud boʼlgan. Bitta 

oʼsimlikda tunlamning 2 ta qurti uchragan variantda bitta qurtning boshqa oʼsimlikka koʼchib 

oʼtishi kuzatildi. 

Entomofaglarni (trixogramma, oltinkoʻz va brakon) kungaboqar ekilgan dalalarga har 

birini alohida chiqarganga nisbatan ularni ketma-ket zararkunandaning rivojlanish fazalariga 

qarab chiqarilganda 2 – 4 marta koʻp hosilni saqlab qolish mumkin. 

Oʻsimliklarning oʻsishini boshqaruvchi biologik faol moddalar kungaboqar ekinlarida 

qoʻllanilganda, ularning savatchalarini parvonalar va gʻoʻza tunlami bilan zararlanishi nazorat 

variantiga nisbatan 3 – 4 marta kam boʻladi. Oʻrtacha 1 savatchadan nazoratga nisbatan 

qoʻshimcha olingan hosil 11,1 grammdan 31,3 grammgacha boʻlishi mumkin. 

